
TIJORAT BANKLARI 
FAOLIYATIDA RISKLARNI 
PASAYTIRISH YO‘LLARI

Toymuxamedov Ibroxim Rixsiboyevich
TDIU “Bank ishi” kafedrasi professori

Annotatsiya: Ushbu maqolada bank tizimi faoliyatida vujudga keladigan risklar va ularni baholash va boshqarishning 
nazariy asoslari ko‘rib o‘tilgan. Shu bilan birga, bank risklarni pasaytirish yo‘llari, boshqarish usullarini takomillashtirish-
dagi muammolar tahlil qilingan hamda ularni bartaraf etish bo‘yicha takliflar keltirilgan.

Kalit so‘zlar: bank, moliyaviy xizmatlar bozori, tijorat banklari, risk, risklarni baholash, risklarni baholash modellari, tartibga 
soluvchi organ, baholash amaliyoti, nazorat, bank operatsiyalari, kredit mablag‘lari.
Abstract: This article examines the risks arising in the banking system and the theoretical foundations of their assessment 
and management. In addition, the problems in improving their management methods, ways to reduce banking risks are 
analyzed and suggestions for their elimination are given.

Key words: banking, financial services market, commercial banks, risk, risk assessment, risk assessment models, Regu-
latory Authority, assessment practice, supervision, banking operations, credit funds.
Аннотация: В данной статье рассматриваются риски, возникающие в деятельности банковской системы, и теоре-
тические основы их оценки и управления. Кроме того проанализированы проблемы в совершенствовании методов 
их управления, пути снижения банковских рисков и даны предложения по их устранению.

Ключевые слова: банк, рынок финансовых услуг, коммерческие банки, риск, оценка рисков, модели оценки рисков, 
регулирующий орган, практика оценки, надзор, банковские операции, кредитные средства.

K I R I S H
Iqtisodiyotni transformatsiyalashuvining joriy bosqichida tijorat banklarida zamonaviy korporativ boshqaruv 

amaliyotlarini samarali tashkil etish va takomillashtirish masalalariga alohida e’tibor qaratilmoqda. Xususan, 
so‘ngi yillarda jahonda va asosiy savdo hamkor davlatlarda sodir bo‘lgan iqtisodiy jarayonlarni inobatga olib, 
ularning mamlakatimiz iqtisodiyotiga salbiy ta’sirining oldini olishga, ichki talab va real sektordagi investitsion 
faollikni rag‘batlantirish, tadbirkorlik faoliyati uchun zarur bo‘lgan moliyaviy mablag‘larni yaratish hamda barcha 
sohalarda ishlab chiqarish hajmlarining kengayishini ta’minlash orqali muvozanatli iqtisodiy o‘sish sur’atlariga 
erishishga qaratilgan davomli makroiqtisodiy siyosat yuritilib kelinmoqda.

O‘zbekiston Respublikasi Prezidentining “O‘zbekiston–2030” strategiyasini “Yoshlar va biznesni qo‘llab-quv-
vatlash yili”da amalga oshirishga oid davlat dasturi to‘g‘risida”gi Farmonida ta’kidlaganidek, “Milliy iqtisodiyotni 
rivojlantirishning asosiy omili sifatida biznes uchun yanada qulay sharoitlarni yaratish maqsadida “Biznesni 
qo‘llab-quvvatlash dasturi” doirasida 2024-yil yakuniga qadar:

●	 kompleks qo‘llab-quvvatlash chora-tadbirlarini amalga oshirish orqali 2 million aholini biznesga jalb 
qilish;

●	 yangi ish o‘rinlarini yaratish orqali 5 million aholining bandligini ta’minlash uchun zarur sharoitlar 
yaratilsin” [1] – oldimizda turgan ulkan vazifalarni bajarishning asosiy shartlaridan biridir.

Ma’lumki, har qanday tadbirkorlik olamidagi, xususan tijorat banklari faoliyatidagi yutuqlar, ko‘p hollarda 
ular faoliyatining tanlangan strtategiyasini qanchalik to‘g‘ri va asosli ekanligiga bog‘lik. Bunda jiddiy vaziyatlar 
hisobiga olinishi lozim. Banklar faoliyatini risksiz tasavvur etish, iqtisodiy savodsizlik hisoblanadi.

Risklar har qanday tashkilotning moliyaviy holatiga zarar keltirishi va korxonaning butunlay bankrot 
bo‘lishiga olib kelishi mumkin. Ushbu holatlarni inobatga olib korxonalar faoliyat davomida risklarni boshqarish 
orqali uning xavf darajasini pasaytirishga harakat qiladi.

kreditlar tarkibida muammoli kreditlarni kamaytirish orqali bank tizimida moliyaviy barqarorlikni ta’minlash  [2] 
lozimligi ko‘rsatadi.

Bugungi kunda risklarni baholash tizimini takomillashtirish, xususan, moliyaviy risklarni boshqarishni 
chuqur omilli tahlil qilish mexanizmini joriy etish, zahiralarni shakllantirish, investitsiya portfelini diversifikatsi-
yalash, muammoli kreditlarning yuzaga kelishiga yo‘l qo‘ymaslikka qaratilgan choralarni ko‘rish, kutilayotgan 
yo‘qotishlar modellari asosida ehtimoliy yo‘qotishlarga zahiralarni shakllantirishga talablarni takomillashtirish 
bo‘yicha xalqaro standartlarni joriy etish ko‘zda tutilgan.

M A V Z U G A  O I D  A D A B I Y O T L A R  T A H L I L I
Risk iqtisodiy faoliyatning eng asosiy elementlaridan biri hisoblanib, u keng ma’noga ega bo‘lgan ko‘p 

tarmoqli tushuncha: shuning uchun bank faoliyatining samaradorligini oshirish, uning moliyaviy barqarorligini 
ta’minlash uchun iqtisodiyotdagi mavjud risklar, ularning bank faoliyatiga ta’sir qilish tomonlarini chuqur o‘rganib 
chiqish zarur.

Har qanday iqtisodiy faoliyat doimo risk elementlarini o‘z ichiga oladi. Biroq, adabiyotda ushbu tushunchani 
aniqlashda yagona yondashuv yo‘q.

Mavjud adabiyotlarda riskning xislat, xususiyat va elementlari obyektiv va subyektiv jixatlari o‘zaro muno-
sabatlari, uni mazmunini anglash turlicha tavsiflangan.

Riskning mohiyati to‘g‘risidagi xilma-xil fikrlar, ko‘p xollarda bu xodisaning serqirraligi amalda mavjud 
xo‘jalik faoliyati konuniyatlarida uni to‘liq tan olinmasligi, real iqtisodiy amaliyotida va boshqaruv faoliyatida 
yetarlicha qo‘llanilmasligi bilan sharxlanadi. Undan tashqari rik bu-bir biriga mos kelmaydigan, ba’zida xatto 
qarama-qarshi real xolatlar yig‘indisidan iborat murakkab jarayondir.

Riskning yagona ta’rifining yo‘qligi ushbu hodisaning ko‘p qirrali, murakkabligi va nomuvofiqligidan kelib 
chiqadi. “Risk” so‘zi Yevropaning ko‘p tillarida mavjud. Misol uchun greklarda ridsikon so‘zi mavjud bo‘lib, u 
qoya, cho‘qqi ma’nosini bildiradi. Italiyaliklar tilida “risiko” so‘zi xatar, tahdid ma’nosini, risicare so‘zi qoyadan 
mohirona o‘tish ma’nosini bildiradi.[3]

Vebster lug‘atida risk ‒ xavf-xatar, zarar va yo‘qotish ehtimoli deb ta’riflangan.[3]

Fransuzcha “risdoe” – taxlika, xavf-xatar, qo‘rqinch, (tik qoyadan aylanib o‘tishda guyoki tavakkal qilish) 
mazmunini anglatadi.[5]

Riskning tub moxiyatini ko‘rib chiqadigan bo‘lsak “risk” so‘zi ispancha- portugalcha so‘zdan olingan bo‘lib, 
“suv ostidagi qoya” degan ma’noni bildiradi. Shuning uchun, balkim, “risk” so‘zining etimologiyasi lotin tilidagi 
“rescum” – “dengizdagi risk”, “xavf” so‘ziga borib taqaladi. “Risk- bu shunday narsaki, undan qochish lozim”. [6]

XIX asr oxiri ‒ XX asr boshlarida “risk” talqini boshqa sohalarga, shu jumladan iqtisodiy fanlarda tavak-
kalchilik talqini “risk” tushunchasini “noaniqlik” tushunchasidan ajratish bilan bog‘liq holda paydo bo‘lgan edi.

Riskni xavf deb talqin qilish odatga aylandi. Birinchidan, N. Luman “risk” va “xavf” tushunchalarini ajratib, 
quyidagicha izohladi: “Farq kelajakda zarar haqida noaniqlik mavjudligini anglatadi. Yoki mumkin bo‘lgan zarar 
qarorning natijasi sifatida ko‘rib chiqiladi. Unda biz qaror riski to‘g‘risida gapiramiz. Yoki bunday zararning 
sabablari tashqaridan ta’sir qilgan bo‘lsa, biz noaniqlik haqida gaplashamiz.” [6]

Riskni iqtisodiy faoliyatda noaniqlik sifatida qabul qilish, uni amalga oshirish uchun tanlangan loyihani 
asoslashada foydalanish mumkin,(“xarajat-foyda”mezoniga muvofiq) agar u asosli bo‘lsa. Hozirgi kunda shak-
llanayotgan foydaning asosiy qismi riskni samarali boshqarishdan vujudga keladi. Risk va foyda o‘rtasidagi 
bog‘liqlik imkoniyat sifatida riskni idrok etish uchun asos bo‘lib xizmat qildi. Foyda olish uchun risk, investitsiya 
qilish istagi va tajovuzkor xatti-harakatga olib keladi, uning maqsadi tezda ijobiy natijalarga erishishdir. Ushbu 
konsepsiya doirasida, ko‘plab noma’lum omillar tufayli yuzaga keladigan haqiqiy va taxmin qilingan natija o‘rta-
sida og‘ish paydo bo‘lgandagina risk deyiladi.

Moliyaviy operatsiyalarni amalga oshirishda ma’lumotlarning mavhumligi, ya’ni operatsiyaning davomiyligi, 
axborotlarni qabul qilish vaqti, masalan, aktivni sotib olish yoki sotish vaqti, to‘lovlar oqimining xususiyatlarini 
o‘zgartirish va hokazolar vaqtinchalik noaniqlikka olib keladi.[4]

Rus olimi V.A.Akimov xavfning manbai ‒ bu subyekt tomonidan amalga oshiriladigan va noaniqlikni riskga 
aylantiradigan harakatdir. Buni “... tashkilot uchun ma’lum bir faoliyat sohasida cheklangan, uni biron bir shak-
ldan boshqa shaklga o‘tishiga olib keladigan, atrof-muhitdagi noqulay sharoitlarning shakllanishi bilan bog‘liq 
holda olib boradigan ma’lum bir faoliyati va salbiy ta’sirlar, yo‘qotishlar natijasidagi holati”,[7] deb ta’riflaydi. Risk-
ning pasayishi salbiy hodisalar ehtimolini kamaytirish uchun resurslarni taqsimlashni o‘z ichiga oladi.

Risk nazariyasini o‘rganishda klassik maktab namoyondalari muhim hissa qo‘shishgan. A.Smit risk va 
foyda o‘rtasidagi o‘zaro proporsionallik tushunchasini oydinlashtirishga harakat qilgan. A. Smitning ta’kidlash-
icha “riskli holatlar yuqori bo‘lgan maydonda qonun bo‘yicha daromad kichik bo‘ladi, bu esa o‘z navbatida kuti-

layotgan daromad darajasini ko‘paytirish uchun usullar salmog‘i yanada ortib boradi”. Shunga ko‘ra odatdagi 
daromadlilik darajasiga erishish har doim katta yoki kichik miqdordagi risk bilan bog‘liq.[9]

Boshqa bir xorijlik iqtisodchi olim P. Xayn buni: “... foyda noaniqlik tufayli yuzaga keladi. Agar u yo‘q bo‘lsa, 
foyda olish bilan bog‘liq hamma xarakat barchaga ma’lum bo‘ladi, uni amalga oshirishning hamma imkoniyat-
laridan to‘liq foydalaniladi, shuning uchun foyda hamma joyda nolga teng bo‘ladi.”[10] deya talqin qiladi. Y. Shum-
peter ta’kidlaganidek, agar iqtisodiy rejada risklar hisobga olinmasa, u holda ular bir tomondan yo‘qotishlar va 
boshqa tomondan foyda manbaiga aylanadi.[12]

Yuqoridagilarga qo‘shilgan holda aytishimiz mumkinki, risk - bu ma’lum maqsadni ko‘zlagan xolda olib 
borilayotgan faoliyat natijasida bo‘lgan ishonchsizlik, ba’zan qoniqarsiz tugashi natijasidagi yo‘qotishlardan 
iboratdir. Risklar bank faoliyatida o‘lchash mumkin bo‘lgan ko‘rsatkichdir va ular doim bankning bajarayotgan 
operatsiyalaridan olgan zarariga, yo‘qotgan daromadiga teng bo‘ladi”.[16]

Shunday qilib, risk yangi, istiqbolli faoliyat turlarining ijtimoiy taraqqiyotiga to‘sqinlik qiladigan va muvaf-
faqiyatga erishishga qaratilgan ijodiy tashabbuslar, innovatsion g‘oyalar, ijtimoiy tajribalarni amalga oshirishni 
ta’minlashda tormoz sifatida turib qoladigan konservatizm, dogmatizm, psixologik to‘siqlarni yengib o‘tishga 
yordam beradi. Boshqa tomondan esa, risk avanturizm, ixtiyoriylik, subyektivlik, ijtimoiy taraqqiyotni to‘xtab 
qolishiga va natijada ma’lum bir ijtimoiy-iqtisodiy va ma’naviy xarajatlarni kelib chiqishiga olib keladi.

T A D Q I Q O T  M E T O D O L O G I YA S I
Ilmiy ishni amalga oshirishda tijorat banklarining moliya bozoridagi faoliyati, shuningdek investitsion, emis-

sion va vositachilik faoliyati qator xorijiy va mahalliy iqtisodchi olimlar tadqiq etgan va ularga nisbatan o‘z yon-
doshuvlarini shakllantirishgan. Mazkur holarga yanada yaqinroq yondoshadigan bo‘lsak, deyarli barcha holat-
larda tijorat banklarining moliya bozoridagi faoliyati, ushbu bozor xususidagi fikr va yondoshuvlari mazmunan 
bir-biriga yaqin bo‘lsa-da, biroq ular shaklan biri biridan keskin farq qiladi. Muallif mavjud tajribalarni o‘rganish 
va ular orqali qiyosiy tahlil o‘tkazish natijasida tegishli yo‘nalishlarda xulosa, taklif va tavsiyalar bergan.

T A H L I L  V A  N A T I J A L A R
Xorij tajribasi ishbilarmonlik risksiz mumkin emasligidan guvoxlik beradi. Kimki xech bir risk qilmasa, 

oxir-oqibatda xonavayron bo‘ladi. Bundan tijorat banklari ham holi emas. Shuning uchun risk qilishdan oldin 
uni iloji boricha o‘rganib, baholash va boshqarishga intilish lozim. Uni boshqarishda esa albatta risk tamoyil-
larini (o‘z kapitali imkoniyatlaridan ortiq riskka bormaslik, risk oqibatlarini har doim hisobga olish zarur, kam 
miqdordagi foyda uchun ko‘p miqdordagi mablag‘lar bilan risk qilish kerak emas) hisobga olish kerak.

Risklarni banklar daromadiga ta’sirini baholash va kamaytirish maqsadida ularni turli belgilari bo‘yicha 
tasniflash muhim ahamiyat kasb etadi. Umuman olganda risklarni belgilari va mezonlari asosida tizimlashtirish, 
ularni kichik guruhlarini umumiy tushunchalarga birlashtirish bu faoliyatni olib borayotgan subyektning motivat-
siyasiga bog‘liqdir.

Fikrimizcha, banklarda moliyaviy risklarni boshqarish ko‘p xilma-xil va ba’zan bir-biriga zid bo‘lgan real aso-
slarga ega bo‘lgan moliyaviy risklarning ko‘p qirrali tabiati va namoyon bo‘lishi bilan bog‘liq bo‘lgan murakkab 
faoliyat turidir.

Xozirgi kunda risklarni boshqarish masalasida asosiy e’tibor faoliyatning moliyaviy sohalarida ishtirok eta-
digan tashkilotlarga qaratilmoqda, chunki xatarlarni boshqarish va boshqarish muammolari an’anaviy ravishda 
moliyaviy institutlarning kundalik faoliyatining ajralmas qismi hisoblanadi.

Biroq so‘ngi yillarda risklarni boshqarishdagi yangi yondoshuvlar paydo bo‘ldi. XX asr 90-yillarining boshida 
jahon tajribasida risk-menejment sohasida standartlarini shakllanishi kuzatildi.

Mazkur strategiya doirasida keyingi besh yillikda bank-moliya tizimini isloh qilish va rivojlantirishning to‘rtta 
ustuvor yo‘nalishlari belgilangan. Jumladan, mamlakat bank-moliya sektori rivojlanish darajasi va barqarorligini 
baholash maqsadida 2024-yilning yakuniga qadar Xalqaro valyuta jamg‘armasi va Jahon bankining dasturi 
(FSAP) asosida moliyaviy sektor holatini baholash nazarda tutilmoqda.[11]

Yuqoridagilarga qo‘shimcha ravishda O‘zbekiston Respublikasi Prezidenti Shavkat Mirziyoyevning quy-
idagi so‘zlarini keltirib o‘tish o‘rinlidir. “So‘nggi 4 yilda iqtisodiyotimizning barcha jabhalariga bozor mexanizmla-
rini joriy etish borasida jiddiy qadamlar tashlandi. Endigi vazifa – chuqur tarkibiy islohotlar orqali uzoq muddatli 
barqaror o‘sishning poydevorini yaratishdan iborat.[4]

1-jadval ma’lumotlariga asosan aytishimiz mumkinki, 2023-yilda tijorat banklari tomonidan ajratilgan jami 
kreditlar hajmining o‘sishi 81,4 trln. so‘mni tashkil etib, pandemiya sharoitlariga qaramasdan qariyb 2022-yil 
o‘sish darajasiga nisbatan o‘zgarish 63 trl.so‘mni tashkil qildi. Natijada, iqtisodiyotga ajratilgan kredit qo‘yilma-
lari qoldig‘i yil boshiga nisbatan 20,8 foizga yoki YAIM nominal o‘sishiga nisbatan 44,2 foizga teng bo‘ldi.

Ko‘rsatkichlar nomi
Yillar kesimida

01.01.2020. 01.01.2021. 01.01.2022. 01.01.2023. 01.01.2024.

YAIM 529391,4 602193,0 738425,2 888341,7 1066569,0

Bank aktivlari 272726,9 366121,1 444922,5 556746,3 652157,1
Aktivlarning YAIMga nisbati, foizda 51,5 60,8 60,3 62,7 61,1

Kredit qo‘yilmalari 211580,5 276974,8 326385,6 390048,9 471405,5

Kredit qo‘yilmalarining YAIMga nisbati, foizda 40,0 46,0 44,2 43,9 44,2
Depozitlar 91009,0 114746,9 156189,8 216737,5 241686,6
Depozitlarning YAIMga nisbati, foizda 17,2 19,1 21,2 24,4 22,7
Kapital 51030,7 58351,3 70917,6 79565,4 97079,2
Kapitalning YAIMga nisbati, foizda 9,6 9,7 9,6 9,0 9,1

Mamlakatimiz tijorat banklarining jami aktivlari 4,35 barobarga, iqtisodiyotning real sektoriga yo‘naltirilgan 
kredit qo‘yilmalari umumiy qiymati esa 5,15 barobarga ko‘paydi va bu holat bank tizimining iqtisodiy o‘sishni 
rag‘batlantirishdagi rolining tobora oshib borayotganligini ko‘rsatmoqda. Tijorat banklari aktivlarining umumiy 
summasi 2024-yilning 1-yanvarida ko‘ra, 652,2 trln. so‘mni tashkil etdi. Bu holat bank tizimining iqtisodiy o‘sishni 
rag‘batlantirishdagi rolining tobora oshib borayotganligini ko‘rsatmoqda.[18]

Amalga oshirilayotgan ishlar natijasida mamlakatimiz bank tizimining resurs bazasi, kapital miqdori va 
ularning likvidlilik qobiliyatlari ham tobora mustahkamlanib bormoqda.

Biroq, ta’kidlash o‘rinliki, 2020-yildagi xalqaro miqyosdagi ro‘y bergan koronakrizis ta’sirida iqtisodiy faol-
likning pasayishi hisobiga xo‘jalik yurituvchi subyektlarning pul oqimlari qisqarishi hamda to‘lov qobiliyatining 
yomonlashishi oqibatida kreditlarni qaytarmaslik bilan bog‘liq risklarning kuchayishi bank tizimi moliyaviy barqa-
rorligi borasidagi xavotirlarning ortishiga sabab bo‘ldi.

Banklarning resurs bazasi 2023-yilda 2020-yilga nisbatan 66 trln. so‘mga yoki 22 foizga o‘sdi. [18]

Ushbu 2-jadval ma’lumotlaridan ko‘rinadiki, 2019‒2023-yillar mobaynida kredit qo‘yilmalari mutloq 
miqdorining o‘sish tendensiyasi kuzatilgan. Uning YAIMdagi salmog‘i ulushi ham 2019‒2023-yillarda o‘sish 
tendensiyasiga ega bo‘lgan. Bu ijobiy holat hisoblanadi va iqtisodiyotni bank kreditlari bilan ta’minlashda oshib 
borayotganidan dalolat beradi. Shu bilan birga 2019‒2023-yillar davomida kredit qo‘yilmalarning YAIMdagi 
salmog‘i 7,7 foizga pasaygan va bu tijorat banklari kredit faoliyatida ancha muammolar borligini hamda uni 
takomillashtirish zarurligini bildiradi.

2-jadval: O‘zbekiston Respublikasi tijorat banklarining jami aktivlari tarkibi va dinamikasi (mlrd. so‘m) [18]

Ko‘rsatkichlar nomi

01.01.2020-y. 01.01.2021-y. 01.01.2022-y. 01.01.2023-y. 01.01.2024-y.

m

Kassadagi naqd pul va 
boshqa to‘lov hujjatlari 6553,2 2,4 9734,6 2,7 10686,3 2,4 19309,1 3,5 20201,8 3,1

Markaziy bankdagi 
mablag‘lar 14769,0 5,4 18851,4 5,1 31514,6 7,1 36592,1 6,6 33228,0 5,1

Boshqa banklardagi 
mablag‘lar - rezidentlar 10089,4 3,7 13146,0 3,6 13302,5 3,0 17423,7 3,1 24368,5 3,7

Boshqa banklardagi 
mablag‘lar-norezidentlar 15419,9 5,7 21700,5 5,9 25074,0 5,6 37688,3 6,8 28862,5 4,4

Investitsiyalar va boshqa 
qimmatli qog‘ozlar* 3567,8 1,4 11023,6 3,0 19633,7 4,4 31507,9 5,7 32548,3 5,0

Kredit qo‘yilmalari, sof 207646,3 76,1 270212,8 73,8 316382,4 71,1 378909,2 68,1 457847,1 70,2

Asosiy vositalar, sof 5723,1 2,1 8314,2 2,3 11031,9 2,5 14242,9 2,6 19874,9 3,0

Aktivlar bo‘yicha hisoblangan 
foizlar 3306,3 1,2 7881,6 2,2 9387,1 2,1 12295,3 2,2 19249,8 3,0

Bankning boshqa xususiy 
mulklari 352,8 0,1 1131,2 0,3 1339,4 0,3 3065,5 0,6 4483,5 0,7

Boshqa aktivlar 5299,1 1,9 4125,1 1,1 6570,6 1,5 5712,1 1,0 11492,7 1,8

Jami aktivlar 272726,9 100,0 366121,1 100,0 444922,5 100,0 556746,3 100,0 652157,7 100,0

Bank aktivlari salmog‘ida kreditlarning ulushi yildan yilga pasayish tendensiyasiga ega bo‘lmoqda. Agar 
bank aktivlarida kreditning ulushi 2019-yilga 76,1 foizni tashkil qilgan bo‘lsa uning 2024-yil 1 yanvar holatiga 
bo‘lgan ulushi 70,2 foizni tashkil etgan. Demak bank kreditlarining absolyut miqdori oshgan bo‘lsada ularning 
nisbiy pasayish tendensiyasi davom etmoqda.

Albatta tijorat banklari aktivlari ichida iqtisodiyotning real sektoriga ajratilgan kreditlarning hami salmoqli 
o‘rin egallagandir. Bunda ajratilgan kreditlarning 86,7 foizi ichki manbalarga hisobiga to‘g‘ri keladi. Bu holat 
bank tizimining iqtisodiy o‘sishni rag‘batlantirishdagi rolining tobora oshib borayotganligini ko‘rsatmoqda.

O‘zbekiston Respublikasi Markaziy bank tomonidan bank tizimining moliyaviy holati, aktivlar sifatining 
o‘zgarishi doimiy ravishda stress-testlar o‘tkazish orqali baholanib, vujudga kelishi mumkin bo‘lgan xatarlarning 
salbiy ta’sirini yumshatish yuzasidan zarur prudensial choralar ko‘rib borildi va aktivlar sifatini maqbul darajada 
saqlab qolinishiga erishildi.

X U L O S A  V A  T A V S I YA L A R
Shuni ta’kidlash lozimki, jamiyatning yangi iqtisodiy formatsiyaga o‘tishi moliyaviy munosabatlar mexanizm-

larini murakkablashtirmoqda. Axborotlashtirish va texnik qo‘llab-quvvatlash darajasi yuqori bo‘lgan tobora rivo-
jlanayotgan jamiyat risklarni anglash va ularga munosabatda bo‘lishga yangicha yondashuvlarni talab qiladi.

Ammo shunday bo‘lsa ham mamlakatimizda xar bir tijorat banklari faoliyatida moliyaviy xavfsizlikni ta’min-
lash va moliyaviy barqarorlikni oshirishga xizmat qiluvchi alohida risk menejmenti standartlarini ishlab chiqish 
maqsadga muvofiqdir.

Chunki, rivojlangan davlatlarning barchasida, mavjud banklarida risk menejment tizimi mavjuddir. Ular 
ushbu tizim orqali banklarni inqirozlardan, aholini tushkunlikdan, ularga mijoz bo‘lgan korxonalarni esa salbiy 
natijalardan himoya qiladi. Risk menejmenti banklarda moliyaviy xavfsizlikni ta’minlashda hamda bozor sharoit-
larida o‘z o‘rniga ega bo‘lishda muhim xizmat qiladi;

Himoyaning uchinchi chizig‘i – ichki audit xizmati. Mazkur tarkibiy bo‘linma tavakkalchiliklarni boshqarish 
tizimini tekshiradi va baholaydi.

Bu shuni anglatadiki, tijorat banklarida risklarni boshqarishning eng maqbul usuli bo‘lib manfaatlar to‘qnashu-
vini inobatga olgan holda bankning barcha tarkibiy bo‘linmalari va xodimlari o‘rtasida tavakkalchiliklarni boshqa-
rish bo‘yicha vazifalar, majburiyatlar va vakolatlarning aniq taqsimlanishi hisoblanadi.

Bundan tashqari, banklarda paydo bo‘ladigan risklarni pasaytirishningg samarali yo‘llari bo‘lib bank mijo-
zlari hisoblangan aholining, xo‘jalik subyektlarining va jismoniy shaxslarning moliyaviy savodxonligini tizimli 
ravishda oshirish, risklar tufayli paydo bo‘lgan yo‘qotishlar o‘rnini qoplashning turli xil shakllarini, diversifikatsi-
lash, sekyuritizatsiyalash, moliyaviy xizmatlar bozorida o‘zaro kafolatlar va sug‘urtalash tizimlarini yaratishlar 
kiradi.

Demak, bank tizimida paydo bo‘ladigan risklarni pasaytirish va uni oqilona boshqarish darajasi, milliy iqti-
sodiyotning moliyaviy resurslarga bo‘lgan talabini o‘z vaqtida qondirish hamda aholi va kreditorlar oldidagi 
majburiyatlarini doimiy ravishda kengroq himoyalash imkonini beradi.

jo‘natishingizni so‘raymiz. Shu asosda har oygi jurnal yangi sonini manzilingizga jo‘natamiz.

Mazkur jurnalda maqolalar chop etish uchun quyidagi havolalarga
maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
El.Pochta: sq143235@gmail.com

Bot: @iqtisodiyot_77
Tel.: 93 718 40 07

““Yashil” iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reyestr raqami tartibi bo‘yicha ro‘yxatdan o‘tkazilgan.

